
GOUVENE CUOMO SIYEN PWOJE-LWA POU EDE AKIZE KI PA GEN ASE REVNI YO SATISFE EGZIJANS
LIBETE SOU KONDISYON YO

Jodi a, Gouvené Andrew M. Cuomo te siyen pwoje-lwa pou pémét kreyasyon oganizasyon charitab nan
Eta New York ki ta peye jiska $2.000 nan libéte sou kondisyon pou akize ki pa touche revni yo epi ki
jwenn akizasyon pou deli.

Gouvene Cuomo di konsa, “Li pa akseptab pou akize yo dwe pase tan nan prizon pou krim nivo ba yo
ka pa t fe senpleman paske yo pa kapab satisfé egzijans libéte sou kondisyon an. Lwa sa a pou peémet
kreyasyon gwoup charitab ki pa komésyal pou peye fre libéte sou kondisyon pou moun pov yo mete
nan prizon pou yon akizasyon deli pral ede asire sistém jistis eta a efikas pou tout akize yo kelkeswa
revni yo.”

Anvan pwoje-lwa sa a, oganizasyon ki te vle peye libéte sou kondisyon sou non yon akize ta gen pou
satisfe egzijans lwa eta a ki la pou kontwole 6ganizasyon non-komeésyal ki angaje atanplen nan biznis
peye libete sou kondisyon pou akize yo. Lwa a ap pemet yon nouvo kalite gwoup, dganizasyon charitab
pou libéte sou kondisyon, fonksyone avek mwens egzijans, men toujou anba sipévizyon ak régleman
Depatman Sevis Finansye.

Oganizasyon charitab yo pou libéte sou kondisyon ap jwenn pémisyon pou bay pa plis pase $2.000 nan
libéte sou kondisyon, epi selman pou moun yo akize avek youn oswa plizye deli epi ki pa gen mwayen
finansye pou peye libete sou kondisyon. Y ap gen obligasyon pou anrejistre kom yon oganizasyon
501(c)(3), epi yo ka pa reklame yon prim oswa fré pou sévis yo. Lwa a ap anvigé nan 90 jou.

Manm Asanble Jeffrion Aubry di konsa, “Lajistis pa ta dwe depannde kantite lajan ki nan bous ou.
Oganizasyon Charitab pou Libéte sou Kondisyon yo kapab ede anpil milye Nouyoke ki ta pase anpil tan
nan prizon, ki pedi djob yo souvan, epi ki ka jwenn konsekans segondé, senpleman paske yo pa kapab
peye yon ti kantite lajan pou libete sou kondisyon pou defann ka yo a. Enposiblite pou peye lajan pou
libéte sou kondisyon sou akizasyon miné yo pa ta dwe mete moun ki pa touche ase revni nan yon
dezavantaj nan sistém jistis nou an. Oganizasyon Charitab pou Libéte sou Kondisyon yo se yon etap
enpotan pou plani teren jwet la.”

Manm Asanble Keith Wright di konsa, “Pwoje-lwa sans komen sa a ap ede plani teren jwet la pou moun
ki pa touche ase revni epi ki jwenn akizasyon pou deli. Pandan two lontan, sistem jistis nou al gen enpak
ki pa pwoposyonel sou kominote ki pa touche ase revni yo, sa ki lakdoz anpil deranjman nan espas travay

yo ak nan kay yo. Pwojé-lwa sa a ap mete yon pwen final nan inegalite sa a. Gouvenée Cuomo feé kalite
pwojé-lwa sa a dinamik sa a vin yon poto-mitan administrasyon li a, epi kominote tankou Harlem ap
seténman jwenn avantaj nan desizyon rezonab li pou siyen li an yon lwa.”

Manm Asanble Hakeem Jeffries di konsa, “Gwo ogmantasyon nan arestasyon pou deli nan denye deseni
an, sitou pou ti kantite mariwana, te mete anpil dizen milye Nouyoke déyé bawo — anpil se te pou
premye fwa. Jan Gouvéné Cuomo te di sa, se yon pwoblem Iwa eta a bezwen rezoud. Men, jouk lé sa
rive, lwa sa a ki pou fasilite satisfaksyon egzijans libete sou kondisyon pou akize ki pa touche ase revni yo
arete pou deli yo se yon etap nan bon chemen an. Mwen di Gouvéne Cuomo mési poutet li siyen li, epi
mwen felisite Senate Rivera ak Manm Asanble Aubry pou kalite dirijan yo.”

Manm Asanble Karim Camara di konsa: “Sa a se yon kalite pwoje-lwa tre enpotan Gouvéné Cuomo siyen
jodi a. Two souvan, moun ki inosan dwe jwenn konsekans yon antant ki fé konnen yo koupab paske yo
pa kapab peye libete sou kondisyon an, yon fay grav nan sistem jistis kriminél nou an. Lé nou bay
oganizasyon ki pa komésyal yo peye ti kantite lajan pou libete sou kondisyon an, nou bay moun yo yon
chans pou kontinye lavi yo pandan y ap cheche jistis epi san yo pa prese dako yo fe yon krim epi answit
pou yo jwenn konsekans pou sa. Mwen bat bravo pou sipote pwoje-lwa a ki gen vizyon, Manm Asanble
Aubrey ak Senate Rivera.”

Senaté Gustavo Rivera di konsa, “Mwen vle di Gouvene Cuomo mesi poutéet li travay avek Manm
Asanble Jeff Aubry ak mwen pou fe sistem jistis la pi jis pou moun ki nan klas travayée yo lé Gouvene a
bay 0ganizasyon charitab yo otorizasyon legal pou peye libéte sou kondisyon pou moun ki pa gen
mwayen pou fe sa poukont yo. Nan Bronx ak toupatou nan New York, moun k ap travay yo dako pou deli
yo akize yo, malgre yo inosan, paske yo pa gen mwayen pou peye libéte sou kondisyon an, epi paske y
ap eseye evite gwo konsekans k ap vini avek tan yo pase nan prizon pandan y ap tann pwose tankou
djob yo pedi, pwoblem lagad timoun, oswa degepisman. Lot posiblite a senpleman pa bon oswa grav —
yon kondanasyon endezirab sou dosye yo. Lwa sa a pran yon mezi enpotan pou plani teren jwet la pou
moun k ap travay epi pou kreye yon sistém jistis ki pi jis.”

